
Ashtottarashata Shlokatmakam Muralidhara Stotram

અષ્ટોત્તરશતશ્લોકાત્મકં મુરલીધરસ્તોત્રમ્

શ્રીગણેશાય નમઃ ।
અથ ધ્યાનમ્-
હૃદયસુખદમેકં નિત્યમાનન્દકન્દં
પરમપદમનન્તં પૂર્ણબોધાત્મરૂપમ્ ।

અગુણસગુણમેવં શ્યામલં દિવ્યમૂર્તિં
કમલનયનકૃષ્ણં બ્રહ્મરૂપં નમામિ॥

અથ સ્તોત્રમ્-
જગદ્વન્દ્યં જગદ્પૂજ્યં જગત્કારણકારણમ્ ।
જગદાધાર શ્રીકૃષ્ણં તં વન્દે મુરલીધરમ્॥ ૧॥
સગુણં સુન્દરં શ્યામં દર્શનીયં મનોહરમ્ ।
હૃત્પદ્માષ્ટદલાવાસં તં વન્દે મુરલીધરમ્॥ ૨॥
મુખં ચન્દ્રસમં યસ્યજ્યોતિઃસૂર્યસમં પરમ્ ।
સાક્ષાત્ નારાયણં કૃષ્ણં તં વન્દે મુરલીઘરમ્॥ ૩॥
રક્તપદ્મસમં નેત્રં રક્તપદ્મસમં પદમ્ ।
નીલામ્બુજશ્યામલાઙ્ગં  તં વન્દે મુરલીધરમ્॥ ૪॥
પદ્મસ્ય માલયા ચૈવ શોભિતં વનમાલયા ।
તુલસીમાલયાયુક્તં તં વન્દે મુરલીધરમ્॥ ૫॥
મુદ્રિકાકઙ્કણં રમ્યં રત્નૈર્જટિતકુણ્ડલમ્ ।
સુવર્ણપાદુકા યસ્ય તં વન્દે મુરલીધરમ્॥ ૬॥
મયૂરપુઙ્ખસંયુક્તં  નાનારત્નૈશ્વ નિર્મિતમ્   ।
મુકુટં કાન્તિદં યસ્ય તં વન્દે મુરલીધરમ્॥ ૭॥
કરયોઃ કઙ્કણં વેણુઃ શિવાત્પ્રાપ્તં સુદર્શનમ્ ।
કૌસ્તુભં હૃદયે યસ્ય તં વન્દે મુરલીધરમ્॥ ૮॥

સુગન્ધિદ્રવ્યસંયુક્તં શ્રીખણ્ડાખ્યં પવિત્રકમ્ ।
લલાટે શોભિતં યસ્ય તં વન્દે મુરલીધરમ્॥ ૯॥
કસ્તૂરીતિલકં દિવ્યં પીતામ્બરધરં પ્રભુમ્ ।
કૃષ્ણં ચ પરમાનન્દં તં વન્દે મરલીઘરમ્॥ ૧૦॥
શ્યામં નટવરં કૃષ્ણં બાલલીલાકરં પ્રભુમ્ ।
પિત્રોશ્ચ સુખદં નિત્યં તં વન્દે મુરલીઘરમ્॥ ૧૧॥
કદાચિત્ શકટસ્યાઽપિ પાદાભ્યાં તાડનાત્પરમ્ ।
પાતનં વિતિતં યેન તં વન્દે મુરલીધરમ્॥ ૧૨॥
પૂતનાયાઃ પયઃ પીત્વા પ્રાણં સંશોષ્ય તત્ક્ષણાત્ ।
શાન્તિર્વિતરિતા   યેન તં વન્દે મુરલીધરમ્॥ ૧૩॥
કદાચિત્ મૃત્તિકાં ભુક્ત્વા નૈવ ભુક્તં મયેતિ વૈ
માતરં છલકર્તારં તં વન્દે મુરલીધરમ્॥ ૧૪॥
દૃશ્યતાં વદનં માતઃ કથયિત્વૈવ માતરમ્ ।
વિશ્વસ્ય દર્શકં દેવં તં વન્દે મુરલીધરમ્॥ ૧૫॥
કદાચિદિતિ હે માતઃ! સ્વાદ્વિષ્ટં દધિદીયતામ્ ।
દધિયાચનકર્તારં તં વન્દે મરલીધરમ્॥ ૧૬॥
કદાચિજ્જાતરોષઃ સન્ દધિદુગ્ધસ્ય ભાજનમ્ ।
ભિત્વા રોદનકર્તારં તં વન્દે મુરલીધરમ્॥ ૧૭॥
કદાચિત્ઘૃતચૌર્યાથં ગોપીગેહમુપાગતમ્ ।
ઘૃતદધ્યાદિ ભોક્તારં તં વન્દે મુરલીધરમ્॥ ૧૮॥
માતુઃ પરિશ્રમં જ્ઞાત્વા સ્વયં દામ્નૈવબન્ધનાત્ ।
દામોદર ઇતિ ખ્યાતં તં વન્દે મુરલીધરમ્॥ ૧૯॥
યશોદા પ્રાઙ્ગણે  નિત્યં વંશીવાદનપૂર્વકમ્ ।
નર્તનં કૃતવન્તં ચ તં વન્દે મુરલીધરમ્॥ ૨૦॥
કદાચિત્ -નર્તનાન્તે તુ ધૂલિધૂસરવિગ્રહમ્ ।
દેવક્યાઃ પ્રાઙ્ગણેઽટન્તં  તં વન્દે મુરલીધરમ્॥ ૨૧॥
ગોપીનાં બાલકાન્ સર્વાનાહૂય નર્તનાય વૈ ।

દિવ્યનર્તનકર્તારં તં વન્દે મુરલીધરમ્॥ ૨૨॥
સવેણું નર્તનં કૃત્વા  ગોપીમાનસમોહનમ્ ।
સ્વયં મોહનરૂપં ચ તં વન્દે મુરલીધરમ્॥ ૨૩॥
મથુરાયામભૂદ્જન્મ લીલા યસ્ય ચ ગોકુલે ।
વૃન્દાવનકિશોરઞ્ચ તં વન્દે મુરલીધરમ્॥ ૨૪॥
વૃન્દાવનવિહારાય વૃન્દાવનનિવાસિનમ્ ।
વૃન્દાવનાત્મરૂપં ચ તં વન્દે મુરલીધરમ્॥ ૨૫॥
સુરમ્યં મધુરં સ્વચ્છં વંશીવાદનપૂર્વકમ્ ।
ગોપીનાં ચિત્તહર્તારં તં વન્દે મુરલીધરમ્॥ ૨૬॥
રાધયા લાલિતં યસ્ય ચરણામ્બુજમક્ષયમ્ ।
ગોપીભિર્વેષ્ટિતં કૃષ્ણં તં વન્દે મુરલીધરમ્॥ ૨૭॥
ગોપીમધ્યે સ્વયં કૃષ્ણો ગોપીકૃષ્ણસ્ય ચાન્તરે ।
રાસલીલાકરં કૃષ્ણં તં વન્દે મુરલીધરમ્॥ ૨૮॥
સર્વસૌન્દર્યસમ્પન્નં માધુર્યાચિત્તહારકમ્ ।
સર્વૈશ્વર્યસુસમ્પન્નં તં વન્દે મુરલીધરમ્॥ ૨૯॥
વસુદેવસુપુત્રં ચ લોકવન્દ્યં જગત્પ્રિયમ્ ।
શ્રીનાથં દ્વારિકાનાથં તં વન્દે મુરલીધરમ્॥ ૩૦॥
બલરામાનુજં વન્દ્યં પૂજનીયં મનોહરમ્ ।
રાધિકાઽઽરાધિતં કૃષ્ણં તં વન્દે મુરલીધરમ્॥ ૩૧॥
જામ્બવત્યાઃપતિં  કાન્તં દિવ્યં શ્યામલકોમલમ્ ।
દેવકીતનયં કૃષ્ણં તં વન્દે મુરલીધરમ્॥ ૩૨॥
દ્વિભુજં રુક્મિણીનાથં પ્રદ્યુમ્નજનકં હરિમ્ ।
આધારં જગતામેકં તં વન્દે મુરલીધરમ્॥ ૩૩॥
માયામોહિનીરૂપેણ મોહનાર્થાય શઙ્કરમ્ ।
પ્રસિદ્ધમોહિનીરૂપં તં વન્દે મુરલીધરમ્॥ ૩૪॥
માર્કણ્ડેયમુનિં  માયાદર્શનાર્થં સુબાલકમ્ ।
શયાનં વટપત્રે ચ તં વન્દે મુરલીધરમ્॥ ૩૫॥

ગોવિન્દં ગોપિકાનાથં ગોપાલં ગોસુરક્ષકમ્ ।
ગોવર્ધનધરં દેવં તં વન્દે મુરલીધરમ્॥ ૩૬॥
કેશવં માધવાખ્યાતં રામનારાયણાત્મકમ્ ।
વ્યાપકં વિષ્ણુરૂપં ચ તં વદૈ મુરલીધરમ્॥ ૩૭॥
સર્વેન્દ્રિયાણાં દ્રષ્ટારં સર્વેશં ગરુડધ્વજમ્ ।
સર્વસ્યાત્મસ્વરૂપં ચ તં વન્દે મુરલીધરમ્॥ ૩૮॥
ગુરું સર્વત્ર સર્વેષાં પ્રાણિનાં સ્વામિનં તથા ।
પૂજ્યપાદસ્વરૂપં ચ તં વન્દે મુરલીધરમ્॥ ૩૯॥
સુમઙ્ગલં  પદં યસ્ય સાધવશ્ચાધિકારિણઃ ।
પશ્યન્તિ ભગવદ્ભક્તાઃ તં વન્દે મુરલીધરમ્॥ ૪૦॥
સુકોમલસ્વરૂપં યં ધ્યાયન્તિ યોગિનઃ સદા ।
ગાયન્તિ સસ્વરા વેદાસ્તં વન્દે મુરલીધરમ્॥ ૪૧॥
બ્રહ્મા તથૈવ રુદ્રશ્વ ઇન્દ્રાગ્નિવરુણાહિયમ્ ।
જાનન્તિ દ્વાદશાદિત્યાસ્તં વન્દે મુરલીધરમ્॥ ૪૨॥
નારદાત્રિભૃગુબ્રહ્મવસિષ્ઠસનકાદયઃ
ધ્યાયન્તિ યત્પદં નિત્યં તં વન્દે મુરલીધરમ્॥ ૪૩॥
માર્કણ્ડેયસ્તથાગાર્ગ્યો વાલ્મીકિઃ કપિલોમુનિઃ ।
સ્મરન્તિ યત્પદં નિત્યં તં વન્દે મુરલીધરમ્॥ ૪૪॥
ઋષયો મનસાધ્યાત્વા પશ્યન્તિ ચરણામ્બુજમ્ ।
યસ્યાર્ચયન્તિ વૈ દેવાસ્તં વન્દે મુરલીધરમ્॥ ૪૫॥
વ્યાસશ્ચ શુકદેવશ્ચ ધ્રુવઃ પ્રહ્લાદઃ એવ ચ ।
નમન્તિ યત્પદં નિત્યં તં વન્દે મુરલીધરમ્॥ ૪૬॥
ષડૈશ્વર્ય સુસમ્પન્નં જ્ઞાનવૈરાગ્યદં શિવમ્ ।
ઉત્તમં ભક્તિયુક્તં ચ તં વન્દે મુરલીધરમ્॥ ૪૭॥
પરમ્બ્રહ્મ સ્વયં કૃષ્ણં ધર્મસ્થાપનકારણમ્ ।
નાના રૂપધરં દિવ્યં તં વન્દે મુરલીધરમ્॥ ૪૮॥
પ્રલયાબ્ધિજલાદ્વેદમુત્થાપ્ય સ્થાપનં કૃતં
મીનરૂપધૃતં યેન તં વન્દે મુરલીધરમ્॥ ૪૨॥

દેવકાર્યસ્ય સિધ્યર્થં મલયાચલ ધારકમ્ ।
કૂર્મરૂપધરં કૃષ્ણં તં વન્દે મુરલીઘરમ્॥ ૫૦॥
પાતાલાત્પૃથિવીં  ધૃત્વા દંષ્ટ્રાભ્યાં  સ્થાપનં કૃતમ્ ।
યેન વારાહરૂપેણ તં વન્દે મરલીઘરમ્॥ ૫૧॥
ન માનુષં ન સિંહં   ચ નૃસિંહરૂપધારકમ્   ।
પ્રહ્લાદરક્ષકં દેવં તં વન્દે મુરલીધરમ્॥ ૫૨॥
ત્રિલોકં વ્યાપ્ય પદ્ભ્યાં વૈ બલિમાનવિમર્દનમ્ ।
વટું વામનરૂપં ચ તં વન્દે મુરલીધરમ્॥ ૫૩॥
જમદગ્નિસુપુત્રં ચ પરશુરામનામકમ્ ।
તપસ્વિનં જ્ઞાનવન્તં તં વન્દે મુરલીધરમ્॥ ૫૪॥
રાક્ષસં રાવણં હન્તું રક્ષિતું જાનકીમપિ ।
રામરૂપધરં દેવં તં વન્દે મુરલીઘરમ્॥ ૫૫॥
રમન્તે યોગિનો યસ્મિન્ રામાખ્યં પરમં પ્રભુમ્ ।
મર્યાદાપુરૂષં દેવં તં વન્દે મુરલીધરમ્॥ ૫૬॥
સંસારસારરૂપં ચ સર્વેષાં પ્રાણિનાં પ્રિયમ્ ।
તારકં રામનામ્નૈવ તં વન્દે મુરલીધમ્॥ ૫૭॥
કંસં હન્તું જગત્સર્વં રક્ષણાર્થં સનાતનમ્ ।
સ્વયં શ્રીકૃષ્ણરૂપં ચ તં વન્દે મુરલીધરમ્॥ ૫૮॥
નાસ્તિકાનાં મતં હન્તું કર્તું ધર્મસ્યપાલનમ્ ।
ધૃતબુદ્ધાવતારં ચ તં વન્દે મુરલીધરમ્॥ ૫૯॥
મ્લેચ્છાન્ વિનાશ્ય સત્યસ્યસ્થાપનાય નૃવિગ્રહમ્ ।
ધૃતકલ્ક્યવતારશ્ચ તં વન્દે મુરલીધરમ્॥ ૬૦॥
જ્ઞાનિનામગ્રગણ્યં ચ ત્રિમૂર્તિરૂપધારકમ્   ।
દત્તાત્રેયસ્વરૂપં ચ તં વન્દે મુરલીધરમ્॥ ૬૧॥
ઋષભશ્ચૈવ હંસશ્ચ શુકશ્ચ કપિલાદયઃ ।
યસ્યાવતારભૂતાવ તં વન્દે મુરલીધરમ્॥ ૬૨॥
અષ્ટાદશપુરાણાનિ યેન સંરચિતાનિ ચ ।

પ્રસિદ્ધં વ્યાસનામાનં તં વન્દે મુરલીધરમ્॥ ૬૩॥
યાન્યન્યાન્ય ચ રૂપાણિ ખ્યાતાનિ જગતીતલે ।
તાનિ યસ્યૈવ સર્વાણિ તં વન્દે મુરલીધરમ્॥ ૬૪॥
તેષાં મધ્યેઽવતારાણાં સાક્ષાત્ વિષ્ણોઃ સ્વરૂપકમ્ ।
કૃષ્ણનામ્ના સમાખ્યાતં તં વન્દે મુરલીધરમ્॥ ૬૫॥
અલૌકિકમિદં રૂપં કૃષ્ણનામ્ના સમીરિતમ્ ।
કલાષોડશસમ્પન્નં તં વન્દે મુરલીધરમ્॥ ૬૬॥
ચિન્માત્રમેકં સૃષ્ટયાદૌ પરબ્રહ્મ દ્વિતીયકમ્ ।
સ્વેચ્છયાત્ત ત્રિરૂપં વૈ તં વન્દે મુરલીધરમ્॥ ૬૭॥
મહેશશ્ચ હરિર્બ્રહ્મા ત્રયમેકાત્મકેવલમ્ ।
સૃષ્ટયર્થ ત્રિગુણાત્માનં તં વન્દે મુરલીધરમ્॥ ૬૮॥
ઉત્પત્તૌ બ્રહ્મરૂપં ચ હરિરૂપઞ્ચ પાલને ।
પ્રલયે શિવરૂપં ચ તં વન્દે મુરલીધરમ્॥ ૬૯॥
સર્વેષાં પ્રાણિનાં પ્રાણમાધારં ચૈવ કેવલમ્ ।
જગતામાત્મરૂપં ચ તં વન્દે મુરલીધરમ્॥ ૭૦॥
અજ્ઞાનાં માનવદૃશાં દૂરમપ્રાપ્તિકારણમ્ ।
જ્ઞાનિનાં હૃદિ સંવિષ્ટં તં વન્દે મુરલીધરમ્॥ ૭૧॥
અન્તર્વહિશ્ચ સર્વત્રાધશ્ચોર્ધ્વઞ્ચૈવ સર્વતઃ ।
વ્યાપકં હ્યાત્મરૂપેણ તં વન્દે મુરલીધરમ્॥ ૭૨॥
યસ્માદાકાશવાયૂશ્ચ અનલશ્ચ જલં તથા ।
જાયન્તે પૃથિવી કૃષ્ણાત્ તં વન્દે મુરલીધરમ્॥ ૭૩॥
ચિત્તઞ્ચાહઙ્કૃતિબુદ્ધિશ્ચેન્દ્રિયાણિ  મનસ્તથા ।
યસ્માત્ કૃષ્ણાત્ પ્રજાયન્તે તં વન્દે મુરલીધરમ્॥ ૭૪॥
સર્વે દેવાશ્ચ વેદાશ્ચ શાસ્ત્રાણિ વિવિધાનિ ચ ।
યસ્માત્કૃષ્ણાત્ પ્રજાયન્તે તં વન્દે મુરલીધરમ્॥ ૭૫॥
ભુવનાનિ ચ સર્વાણિ સપ્તલોકાશ્ચ સાગરાઃ ।
યસ્યાદ્દેવાત્ પ્રજાયન્તે તં વન્દે મુરલીધરમ્॥ ૭૬॥

સ્થાવરા જઙ્ગમાઃ  સર્વે પ્રાણિનો ભોગકારિણઃ ।
યસ્માદ્દેવાત્ પ્રજાયન્તે તં વન્દે મુરલીધરમ્॥ ૭૭॥
એતે સર્વે વિલીયન્તે યસ્મિન્ ત્રૈકોક્યકારણે ।
સર્વેષામાત્મનિ કૃષ્ણે તં વન્દે મુરલીધરમ્॥ ૭૮॥
અરૂપં ચ સ્વરૂપં ચ નાનારૂપં ચ કેવલમ્ ।
અશક્યં કથિતું દેવં તં વન્દે મુરલીધરમ્॥ ૭૯॥
વેદાન્તવેદ્યં ચિન્તમાત્રં બ્રહ્માખ્યં પરમમ્પદમ્ ।
અદ્વિતીયસ્વરૂપં ચ તં વન્દે મુરલીધરમ્॥ ૮૦॥
શ્રેષ્ઠાઃ બ્રહ્મવિદશ્ચૈવ બ્રહ્મજાનન્તિ યત્પદમ્ ।
સાક્ષાત્સર્વાત્મરૂપં ચ તં વન્દે મુરલીધરમ્॥ ૮૧॥
સર્વદાસ્મૃતિવાક્યૈશ્ચ કથ્યતે યત્પરાત્પરમ્ ।
કેવલં બ્રહ્મચિદ્રૂપં તં વન્દે મુરલીધરમ્॥ ૮૨॥
આત્મપ્રદીપરૂપં ચ સાક્ષિરૂપં સનાતનમ્ ।
અનન્તશક્તિરૂપં ચ તં વન્દે મુરલીધરમ્॥ ૮૩॥
મૂલપ્રકૃતિરૂપં  ચ તથૈવ પ્રકૃતેઃ પરમ્ ।
પરબ્રહ્મસ્વરૂપઞ્ચ તં વન્દે મુરલીધરમ્॥ ૮૪॥
કૈવલ્યનાથમવ્યક્તમજં કુટસ્થમવ્યયમ્ ।
નિર્વાણે પરમાનન્દં તં વન્દે મુરલીધરમ્॥ ૮૫॥
પરાત્પરં પરોક્ષઞ્ચ સાક્ષાદ્બ્રહ્મ પરં પદમ્ ।
ચિન્માત્રં કેવલાનન્દં તં વન્દે મુરલીધરમ્॥ ૮૬॥
સ્વયમાનન્દરૂપં ચ જ્યોતિરૂપં સનાતનમ્ ।
નિજમેકાક્ષરં બ્રહ્મ તં વન્દે મુરલીધરમ્॥ ૮૭॥
આદ્યન્તરહિતં પૂર્ણં કેવલં પરમં પદમ્ ।
પરાનન્દં પરકાષ્ઠં તં વન્દે મુરલીધરમ્॥ ૮૮॥
ત્રિકાલાવાધ્ય સદ્રૂપં ચિદ્રૂપં જ્ઞાન નિર્મલમ્ ।
આનન્દં સુખરૂપં ચ તં વન્દે મુરલીધરમ્॥ ૮૯॥
ચિદ્રૂપં સુખમાનન્દં સચ્ચિદાનન્દલક્ષણમ્ ।
એવં લક્ષણસમ્પન્નં તં વન્દે મુરલીધરમ્॥ ૯૦॥

અકારં વિશ્વરૂપઞ્ચ હ્યુકારં તૈજસાત્મકમ્ ।
પ્રાજ્ઞં મકારરૂપઞ્ચ તં વન્દે મુરલીધરમ્॥ ૯૧॥
ઓમિત્યક્ષરમાનન્દમેકં ચૈવાદ્વિતીયકમ્ ।
સર્વેષાં બીજરૂપં વૈ તં વન્દે મુરલીધરમ્॥ ૯૨॥
સર્વાત્મરૂપમેકં ચ નિજાત્માનન્દમવ્યયમ્ ।
હૃદ્યાકાશસ્થિતં નિત્યં તં વન્દે મુરલીધરમ્॥ ૯૩॥
જાગ્રદાદિત્રયાવસ્થાવ્યાપકં ભિન્નમેવ ચ ।
કેવલં સાક્ષિમાત્રં ચ તં વન્દે મુરલીધરમ્॥ ૯૪॥
શબ્દાદિવિષયાદ્ભિન્નમિન્દ્રિયાતીતમદ્વયમ્ ।
સાક્ષિરૂપઞ્ચસર્વેષાં તં વન્દે મુરલીધરમ્॥ ૯૫॥
ભવિષ્યાદ્વર્તમાનાચ્ચ ભૂતકાલાચ્ચ યત્ પરમ્ ।
તાટસ્થ્યેન વિદ્યમાનં તં વન્દે મુરલીધરમ્॥ ૯૬॥
સૂક્ષ્માદત્યન્તસૂક્ષ્મં ચ ચિન્મયં માનસાત્પરમ્ ।
સ્થૂલે મહાવિરાટં ચ તં વન્દે મુરલીધરમ્॥ ૯૭॥
અજરામરમેકં ચ નિષ્ક્રિયં નિર્ગુણં તથા ।
નિજબોધસ્વરૂપં ચ તં વન્દે મુરલીધરમ્॥ ૯૮॥
એક નિત્યં ચ પૂર્ણ ચ બ્રહ્મચિન્માત્રકેવલમ્ ।
સદાઽઽનન્દસ્વરૂપં ચ તં વન્દે મુરલીધરમ્॥ ૯૯॥
નિષ્કલઙ્ક નિરાખ્યાતં નિર્મલં ચ નિરઞ્જનમ્ ।
નિર્વિકલ્પસ્વરૂપં   ચ તં વન્દે મુરલીધરમ્॥ ૧૦૦॥
ઊર્ધ્વં હ્યધોવહિશ્ચાન્તરનન્તં ચૈવ કેવલમ્ ।
દૂરાન્તિકં ચ સર્વત્ર તં વન્દે મુરલીધરમ્॥ ૧૦૧॥
સર્વદા નિર્ગુણં નિત્યં સગુણં ચાપિ કર્હિચિત્   ।
દ્વિભુજં સુન્દરં કૃષ્ણં તં પન્દે મુરલીધરમ્॥ ૧૦૨॥
બુદ્ધેરન્તર્ગુહામધ્યે કમલેઽષ્ટદલાત્મકે ।
કોટિસૂર્યસમાભાસં તં વન્દે મુરલીધરમ્॥ ૧૦૩॥
ભક્તાનાં નિર્મલે ચિત્તે વસન્તં જ્ઞાનદં શુભમ્ ।

મોક્ષદં કૃષ્ણનામાનં તં વન્દે મુરલીધરમ્॥ ૧૦૪॥
યત્ર ગત્વાપુનર્જન્મ નૈવ પ્રાપ્નોતિ માનવઃ ।
કૈવલ્યમુક્તિધામાખ્યં તં વન્દે મુરલીધરમ્॥ ૧૦૫॥
નિષ્કામા ભગવદ્ભક્તા ગચ્છન્તિ બ્રહ્મયત્પદમ્ ।
તદ્પદં બ્રહ્મધામાખ્યં તં વન્દે મુરલીધરમ્॥ ૧૦૬॥
સકલાધારમાત્માનં ભર્તારં પ્રાણિનાં સદા ।
ગુહ્યાદ્ગુહ્યતરં કૃષ્ણં તં વન્દે મુરલીધરમ્॥ ૧૦૭॥
અત્યન્તાનન્દરૂપં ચ શોભનાનાં ચ શોભનમ્ ।
પ્રસન્નવદનં કૃષ્ણં તં વન્દે મુરલીઘરમ્॥ ૧૦૮॥
અષ્ટોત્તર શ્લોકશતં પવિત્રં
હરે પ્રપન્નઃ મુરલીધરાત્મકમ્ ।

બધ્વાઞ્જલિં  કૃષ્ણ પરાત્પરાય
સચ્ચિત્સ્વરૂપાય સમર્પયામિ॥ ૧૦૯॥

કૃષ્ણસ્ય દિવ્યં મુરલીધરાખ્ય-

મષ્ટોત્તરશ્લોકશતાત્મકં સ્તવમ્ ।
પઠન્તિ બદ્ધાઞ્જલિયોજના યે
મુકુન્દપાદામ્બુજચિન્તને  રતાઃ॥ ૧૧૦॥

શ‍ૃણ્વન્તિ શ્રદ્ધાસહિતં દિને દિને
ગાયન્તિ વા ભક્તજનસ્ય સન્નિધૌ ।

ઇચ્છન્તિ યદ્યત્ ફલમાપ્ય તત્તદ્
ગચ્છન્તિ વૈકુણ્ઠપદં હરેઃ પ્રિયમ્॥ ૧૧૧॥

અષ્ટોત્તરશતાવૃત્તિં  પઠન્તિ વિધિપૂર્વકમ્ ।
યે તે સર્વવિધાં સિદ્ધિં  પ્રાપ્નુવન્તિ ન સંશયઃ॥ ૧૧૨॥
જન્માષ્ટમ્યાં હરિં  નત્વા નિરાહારવ્રતી નરઃ ।
શતાવૃતિં  પઠિત્વા ચ ફલમીપ્સિતમાપ્સ્યતિ॥ ૧૧૩॥
નિષ્કામભાવસંયુક્તો પઠન્ જન્માષ્ટમી દિને ।
વૈકુણ્ઠવાસમાપ્નોતિ નૈવજન્મ પુનર્ભવેત્॥ ૧૧૪॥
ઉત્તમે કાર્તિકે   માસે મુરલીધર સંજ્ઞકમ્ ।

સ્તોત્રં પઠન્તિ યે તેષાં પ્રસન્નોભગવાન્ હરિઃ॥ ૧૧૫॥
પઠન્તિ હરિબોધિન્યાં શતાવૃત્તિં  તુ યે જનાઃ ।
ઇહૈશ્વર્યસુખં ભુક્ત્વા યાન્ત્યન્તે શ્રીહરેઃ પદમ્॥ ૧૧૬॥
ઇતિ શ્રીગાયત્રીસ્વરૂપ બ્રહ્મચારિણા વિરચિત-
મષ્ટોત્તરશતશ્લોકાત્મકં મુરલીધરસ્તોત્રં સમ્પૂર્ણમ્॥

